
Ágrip 

Að beiðni Heilbrigðiseftirlits Kjósarsvæðis gerði Náttúrufræðistofa Kópavogs grunnrannsókn á vistkerfi 

Meðalfellsvatns í Kjós. Gögnum var safnað í þrjú skipti, dagana 7.–8. maí, 7.–8. ágúst og 7.–8. október 2014. 

Markmið rannsóknarinnar var að afla grunnupplýsinga um lykilþætti í lífríki og efnabúskap Meðalfellsvatns. 

Rannsóknin náði til efna- og eðlisþátta, vatnagróðurs, smádýralífs, fiska og fugla. Sýnatökur og mælingar fóru 

fram á tveimur stöðvum; annars vegar á grunnstöð og hins vegar á djúpstöð. Að auki voru þrjár stöðvar valdar í 

fjörubelti vatnsins, gróður var kannaður á sniðum og fiskinet lögð út frá grynningunum í grynnri vatnshlutanum. 

Meðalfellsvatn er í 46 m h.y.s. og um 2 km
2
 að stærð. Meðaldýpið er 4,4 m og mesta dýpi er 18,5 m. Djúp skál 

myndar eystri hluta vatnsins, en vestari hlutinn er fremur grunnur. Rúmtak vatnsins er 8,9 Gl og viðstöðutími 

vatnsins er tæplega 28 dagar. Stærð vatnasviðsins við útfall er 37 km
2
. Fiskgengt er í vatnið frá sjó um Laxá í 

Kjós og Bugðu og í vatninu finnst lax, urriði, bleikja, áll og hornsíli. 

Vatnshiti í Meðalfellsvatni mældist á bilinu 5,7–14,8°C og sjóndýpi mældist á bilinu 5,0–7,7 m. Rafleiðni mældist 

á bilinu 58,6–64,2 µS/cm og sýrustig (pH) á bilinu 7,4–8,4. Rafleiðnin er í lægri kantinum miðað við það sem 

mælst hefur í stöðuvötnum á Íslandi en sýrustig er um miðbik þess sem almennt mælist. Niðurstöður 

efnamælinga í vatnssýnum eru í megindráttum samhljóða mengunarflokkun Meðalfellsvatns árið 2004 skv. 

reglugerð nr. 796/1999 um varnir gegn mengun vatns. Þá féll vatnið í mengunarflokk A fyrir allar mældar 

breytur nema blaðgrænu-a sem féll í flokk B. 

Gróðurþekja mældist allnokkur í Meðalfellsvatni. Mest var gróskan í grynnri vatnshlutanum, en í þeim dýpri 

mældist þekjan nánast engin nema á grunnum svæðum við ströndina. Fjölbreytileiki vatnaplantna var 

töluverður og fundust 19 tegundir. Síkjamari var útbreiddasta vatnaplantan, þar á eftir kransþörungur af 

ættkvíslinni Nitella svo og grasnykra. 

Í grýttu fjörubelti fundust 26 tegundir og hópar hryggleysingja og var þéttleikinn 22.519–60.859 dýr/m
2
. 

Rykmýslirfur voru ríkjandi botndýr, en aðrir algengir hópar voru krabbadýr og ánar. Í mjúkum setbotni fundust 

15 tegundir og hópar hryggleysingja og var þéttleikinn 40.159–164.921 dýr/m
2
. Algengustu hóparnir voru 

árfætlur, vatnaflær, rykmý og ánar. Árfætlur voru ríkjandi botndýr á djúpstöð en engin einn hópur skar sig úr 

hvað fjölda varðar á grunnstöð. Á og við setbotn var þéttleiki krabbadýra 5.557–39.861 dýr/m
2
. Samtals fundust 

14 tegundir og hópar. Þéttleikinn var í öllum tilvikum meiri á grunnstöð en á djúpstöð. Af þyrildýrum fundust 24 

tegundir og hópar og var þéttleiki þeirra 975–2.158.962 dýr/m
2
. Í svifsýnum fundust 7 tegundir og hópar 

krabbadýra og var þéttleiki þeirra 14–93 dýr/10 lítra. Af þyrildýrum fundust 10 tegundir og hópar í 

þéttleikanum 23–1.514 dýr/10 lítra. 

Lítið veiddist af hornsílum í vatninu, en talsvert af bleikju og urriða eða samtals 272 fiskar. Lengdar- og 

aldursdreifing bleikju bendir til að árganga tveggja til þriggja ára bleikju vanti í stofninn. Mikill munur var á 

kynþroskahlutfalli bleikju (52%) og urriða (4%). Urriðinn hefur líklega verið genginn úr vatninu til hrygningar 

þegar veitt var. Aðalfæða bleikju var langhalafló, á meðan fæða urriða var fjölbreyttari; vatnabobbar, 

vorflugulirfur og hornsíli. Fiskarnir voru almennt í góðum holdum (holdastuðull Fultons > 1,0). Samanburður við 

eldri rannsóknir er nokkrum annmörkum háður, en miðað við gefnar forsendur virðist sem ekki sé um miklar 

breytingar að ræða á lengd bleikju og urriða í Meðalfellsvatni frá árinu 1972. 

Niðurstöður þessarar rannsóknar sýna að Meðalfellsvatn er lífauðugt vatn og gildir þar einu hvort um er að 

ræða vatnagróður, smádýr eða fiska. Jafnframt leiða rannsóknirnar í ljós að vatnsgæði Meðalfellsvatns virðast 

almennt í góðu lagi. Til að tryggja að svo verði til framtíðar þarf að gæta varúðar í umgengni við vatnið og 

vatnasvið þess. Einnig er æskilegt að fylgjast með viðgangi fiskstofna í vatninu í ljósi þess að PKD-nýrnasýki 

hefur verið staðfest í fiskum í Meðalfellsvatni. 

  



 

 
 

Summary 

The present research on Lake Meðalfellsvatn was requested by the Environmental and Public Health Office in 

Kjós area and carried out by the Natural History Museum of Kópavogur in May, August and October 2014. The 

research was aimed at chemical and physical properties, macrophytes, aquatic invertebrates, fish and birds. 

Lake Meðalfellsvatn in Kjós in W-Iceland covers 2 km
2
 at the elevation of 46 m a.s.l. Mean depth is 4.4 m, 

maximum depth is 18.5 m. The western part of the lake is shallow, while the eastern part is deep. Retention 

time is 28 days and the catchment area is 37 km
2
. 

Lake temperature was measured 5.7–14.8°C and secchi depth 5.0–7.7 m. Specific conductivity measured 58.6–

64.2 µS/cm and pH 7.4–8.4. Compared to Icelandic lakes in general, specific conductivity is at the lower end of 

the range while pH is about the average. Water quality at present is fairly good and concurrent with previous 

results of a classification according to the degree of human impact since 2004. 

Macrophyte diversity is high in relation to Icelandic lakes with 19 species and the vegetation cover is 

considerable in the shallow part of the lake. Alternate water-milfoil (Myriophyllum alterniflorum) was most 

widespread among the macrophytes, and the charophyte Nitella and various-leaved pondweed (Potamogeton 

gramineus) were also common. 

Regarding the invertebrates, 26 taxa were identified in the rocky littoral zone with a density of 22,519–60,859 

ind./m
2
. Chironomid larvae, copepods, cladocerans and oligochaetes were the most abundant groups. In the 

soft sediment (the profundal habitat) 15 taxa were found with a density of 40,159–164,921 ind./m
2
. The most 

abundant groups were copepods, cladocerans, chironomids and oligochaetes. The epifauna included 14 taxa of 

cladocerans and copepods in the density of 5,557–39,861 ind./m
2
 and 24 taxa of rotifers in the density of 975–

2,158,962 ind./m
2
. Pelagic samples included 7 taxa of cladocerans and copepods in the density of 14–93 ind./10 

litres and 10 taxa of rotifers in the density of 23–1,514 ind./10 litres. 

Only a few three-spined sticklebacks (Gasterosteus aculeatus) were caught in minnow traps, while a total 

amount of 272 arctic charrs (Salvelinus alpinus) and brown trouts (Salmo trutta) were caught in multimesh 

gillnets. Length and age distribution of the arctic charr suggests that the cohorts of 2 and 3 year old fish are 

missing from the population. Huge difference was in the sexual maturity of the two species; 52% of the arctic 

charr was sexually mature in contrast to 4% of the brown trout. Likely explanation is that the brown trout had 

left the lake for spawning. The arctic charr fed mainly on planktonic cladocerans, while the brown trout fed on 

more various food including freshwater snails, caddis flies and sticklebacks. Tentative comparison with previous 

results reveals that the average fish length in the arctic charr and brown trout populations has remained similar 

in the lake since 1972. 

The present results show that the ecological status of lake Meðalfellsvatn is fairly good in relation to water 

quality, macrophytes, aquatic invertebrates and fish. To preserve good status care must be taken with regard 

to land use and human impact in the catchment. In addition, implementation of fish monitoring is preferable 

due to confirmed proliferative kidney disease (PKD) in the lake‘s fish. 

Inngangur 

Í þessari skýrslu er greint frá niðurstöðum rannsóknar á lífríki Meðalfellsvatns í Kjós sem 

Náttúrufræðistofa Kópavogs vann á tímabilinu maí til október 2014. Rannsóknin var unnin að beiðni 

Þorsteins Narfasonar framkvæmdastjóra Heilbrigðiseftirlits Kjósarsvæðis. 

Markmið rannsóknarinnar var að afla grunnupplýsinga um lykilþætti í lífríki og efnabúskap 

Meðalfellsvatns. Rannsóknin náði til efna- og eðlisþátta, vatnagróðurs, smádýralífs, fiska og fugla. 

Niðurstöður rannsóknarinnar nýtast sem viðmið í framtíðarvöktun á vatninu, m.a. til að meta gæði 

vatnsins m.t.t. reglugerðar 796/1999 og til að meta ástand fiskistofna og hugsanlegar breytingar á 

þeim m.t.t. fyrri mælinga. Jafnframt nýtist úttektin til að meta mögulegt umhverfisálag á 

vatnasviðinu, t.a.m. vegna mengunar frá íbúðabyggð. 

Nokkrar rannsóknir hafa verið gerðar á Meðalfellsvatni og lífríki þess. Um miðja síðustu öld stóðu Þór 

Guðjónsson, þáverandi veiðimálastjóri, og fleiri að rannsóknum í vatninu og könnuðu plöntu- og 

smádýralíf, fiskistofna og vatnafræðilega þætti eins og dýpi og efnafræði vatnsins (Þór Guðjónsson 

1952). Niðurstöður fiskirannsókna í vatninu hafa verið birtar (Þór Guðjónsson 1953, 1954) og einnig 

niðurstöður mælinga á sýrustigi vatns, basavirkni og súrefnisinnihaldi auk dýptarkorts sem unnið var 

út frá nákvæmum dýptarmælingum í vatninu (Unnsteinn Stefánsson 1950). 

Á áttunda áratug síðustu aldar fóru fram tvær athuganir á fiski í vatninu (Jón Kristjánsson 1973, 

Maríanna Alexandersdóttir 1977). Á níunda áratugnum var gerð allítarleg úttekt á mikilvægi vatnsins 

sem uppeldissvæði fyrir laxaseiði í vatnakerfinu og var ein helsta niðurstaðan að í Meðalfellsvatni 

væru mjög mikilvægar uppeldisstöðvar laxaseiða fyrir laxastofn Laxár í Kjós (Sigurður Már Einarsson 

1986, Sigurður Már Einarsson o.fl. 1990). 

Nýjasta rannsóknin í Meðalfellsvatni fór fram á tímabilinu apríl 2003 til mars 2004 þegar vatnsgæði 

voru metin m.t.t. reglugerðar nr. 796/1999 um varnir gegn mengun vatns (Tryggvi Þórðarson 2004a). 

Samsvarandi rannsókn var gerð í Laxá í Kjós á tímabilinu febrúar 2001 til janúar 2002 (Tryggvi 

Þórðarson 2003). 

Aðferðir 

Rannsóknin í Meðalfellsvatni laut að þremur meginatriðum. Í fyrsta lagi var hugað að efna- og 

eðlisþáttum, þ.m.t. hitastigi, sýrustigi og rafleiðni. Jafnframt voru næringarefni mæld í vatnssýnum. Í 

öðru lagi var hugað að plöntum; athuganir voru gerðar á magni svifþörunga (blaðgrænu-a) og 

útbreiðslu og tegundasamsetningu háplantna og kransþörunga. Í þriðja lagi voru vatnadýr rannsökuð 

og m.a. gerðar athuganir á þéttleika og tegundasamsetningu hryggleysingja í grýttu fjörubelti, á 

mjúkum setbotni og úti í vatnsbolnum. Þá voru einnig fiskar rannsakaðir og hugað að fæðu, gerð og 

ástandi stofna bleikju, urriða og hornsíla. 

Staðhættir 

Meðalfellsvatn í Kjós (1. mynd) er í 46 m hæð yfir sjávarmáli sunnan undir Meðalfelli og hvílir á 

berggrunni frá fyrri hluta ísaldar og síð-plíósen, 0,8–3,3 milljón ára (grágrýti og móberg) (Haukur 

Jóhannesson og Kristján Sæmundsson 2009). Vatnið er um 2 km2 að stærð (Sigurjón Rist 1975). 

Meðaldýpi vatnsins er 4,4 m og mest er dýpið 18,5 m í vatninu austanverðu. Segja má að vatnið 

skiptist í tvo hluta; djúp skál myndar eystri hluta vatnsins og þar er víða aðdjúpt, en vestari hlutinn er 

mun grynnri eða 2–4 m. Úr vatninu norðvestanverðu rennur Bugða sem sameinast Laxá í Kjós eftir 

tæplega 4 km rennslisleið. Fiskgengt er í vatnið frá sjó um Laxá og Bugðu og í vatninu finnst lax, urriði, 

bleikja, áll og hornsíli (Sigurður Már Einarsson 1999). 

 

1. mynd. Loftmynd af Meðalfellsvatni í Kjós. 

Rúmtak vatnsins er 8,9 Gl (Sigurjón Rist 1975). Út frá rúmtaki og rennslistölum í Bugðu má reikna 

fræðilegan viðstöðutíma vatnsins, þ.e. hve lengi vatnsmassinn í Meðalfellsvatni er að endurnýja sig. 

Meðalrennsli í Bugðu samkvæmt rennslismæli sem staðsettur er um 200 m frá útfalli á tímabilinu 

maí–október 1983 var um 3,7 m3/sek (Veðurstofa Íslands 2015). Samkvæmt þessu tekur það 

vatnsmassann í Meðalfellsvatni tæplega 28 daga að endurnýjast. 

Til Meðalfellsvatns rennur fyrst og fremst vatn af yfirborði (dragavatn). Tvær ár renna í vatnið úr 

dölum í norðanverðri Esju; Flekkudalsá úr Flekkudal og Sandsá úr Eyjadal. Stærð vatnasviðsins við 

Myndkort, © Loftmyndir ehf. 

útfall er 37 km2 (Sigurjón Rist 1975). Meginhluti vatnasviðsins er í fjalllendi og bröttum skriðum í 

dölunum í norðanverðri Esju og í Miðfelli, en á láglendi, einkum sunnan og austan við vatnið, eru tún 

og þar er búskapur stundaður. Nokkuð þétt sumarhúsabyggð er á bökkum vatnsins, einkum norðan- 

og austanmegin. 

Sýnataka, mælingar og meðhöndlun gagna 

Farnar voru þrjár vettvangsferðir til sýnatöku og mælinga í Meðalfellsvatni; 7.–8. maí, 7.–8. ágúst og 

7.–8. október 2014. Þetta var gert í því augnamiði að fá upplýsingar um breytileika í tegundafjölda og 

magni tegunda og dýrahópa á mismunandi árstímum. Flestum þáttum rannsóknarinnar var sinnt í 

öllum þremur vettvangsferðunum (1. tafla) með þremur undantekningum; athugun á 

hryggleysingjum í grýttu fjörubelti og á mjúkum setbotni fór eingöngu fram í október þegar búast 

mátti við að flestir dýrahópar væru til staðar, könnun á vatnagróðri var eingöngu gerð í ágúst þegar 

búast mátti við að vöxtur háplantna og kransþörunga hefði náð hámarki og netaveiði fór aðeins fram 

í október. 

1. tafla. Yfirlit yfir sýnatökur og mælingar í Meðalfellsvatni árið 2014. 

 

 

 

Meginhluti sýnatöku og mælinga fór fram á tveimur stöðvum í Meðalfellsvatni; annars vegar í grynnri 

vatnshlutanum (grunnstöð) og hins vegar í dýpri vatnshlutanum (djúpstöð) (2. mynd, 1. tafla). Að auki 

voru þrjár stöðvar valdar í fjörubelti vatnsins og gróður kannaður á sniðum. Fiskinet voru lögð út frá 

grynningunum í grynnri vatnshlutanum. Allar sýnatökustöðvar voru hnitaðar með GPS-tæki (Garmin 

etrex) í því skyni að endurtaka sýnatöku og mælingar á sama stað og til að fastsetja staðsetningu 

botngróðurs á sniðum. 

Sýnatökur og mælingar grunnstöð djúpstöð grunnstöð djúpstöð gróðursnið grunnstöð djúpstöð fjörustöðvar

Eðlisþáttamæling x x x x x x

Sjóndýpi x x x x x x

Vatnssýni fyrir efnafræði x x x

Vatnssýni fyrir blaðgrænumælingu x x x x x x

Botngróður, botngerð og dýpi x

Steinasýni í fjörubelti x

Setsýni af botni (kajaksýni) x x

Trektagildrur á botni x x x x x x

Svifsýni í vatnsbol x x x x x x

Hornsílagildrur á botni x

Netaveiði * x*

Fuglatalning x x x x

* Fiskinet voru lögð út frá grynningunum í grynnri vatnshlutanum.

7. og 8. maí 2014 7. og 8. október 20147. og 8. ágúst 2014

2. mynd. Sýnatökustöðvar í Meðalfellsvatni árið 2014. Grunnstöð og djúpstöð eru táknaðar með bláum punktum, 

strandstöðvar og númer þeirra með grænum punktum. Bláar línur sýna gróðursnið en vatnagróður var kannaður á 58 

stöðvum á fjórum sniðum. Rauðar línur sýna hvar fiskinet voru lögð. Dýptarkortið er fengið frá Sigurjóni Rist (1975). 

Eðlis- og efnaþættir 

Eðlisþættir voru mældir bæði á grunn- og djúpstöð (2. mynd, 1. tafla) með fjölþáttamæli af gerðinni 

YSI Model 63 sem mælir vatnshita (0,1°C upplausn, ± 0,1°C mælinákvæmni), sýrustig (pH 0,01 ± 0,1) 

og rafleiðni (1 µS/cm, ± 0,5%). Öll rafleiðnigildi voru leiðrétt fyrir 25°C. Mælingar voru gerðar og 

vatnssýni tekin á 1 m dýpi á grunnstöð og á djúpstöð á lóðréttu dýptarsniði á 1 m, 5 m og 15 m dýpi. 

Rafleiðni mælir heildarstyrk hlaðinna jóna og efnasambanda í vatnslausn og má nota hana m.a. sem 

mælikvarða á lífvænleika í vötnum. Gera má ráð fyrir að lífvænleiki sé í réttu hlutfalli við styrk 

rafleiðninnar. Rafleiðnin getur einnig gefið vísbendingar um hvort efnamengun er til staðar auk þess 

sem hún endurspeglar seltu vatns. 

Sjóndýpi í vatninu var mælt á grunn- og djúpstöð með hvítum Secchi diski, 30 cm í þvermál. Sjóndýpi 

er skráð þegar diskurinn hverfur sjónum við að síga niður og aftur þegar hann birtist við að draga 

hann upp. Sjóndýpið (m) var skráð sem meðaltal þriggja mælinga á hvorri stöð. Náið samband er á 

milli sjóndýpis og magns svifþörunga og annarra sviflægra agna á þann veg að sjóndýpi minnkar eftir 

því sem magn svifagna eykst í vatninu. 

Vatnssýni til greiningar á næringarefnum voru tekin á djúpstöð með 10 lítra vatnssýnataka (1. tafla). 

Þar af var eins lítra hlutsýni safnað til efnamælinga í nýjar 1,0 lítra plastflöskur, en jafnframt voru 

eðlisþættir mældir í vatnssýnatakanum. Sýnin voru geymd í kælikassa í mesta lagi í þrjár klst. þar til 

þau voru fryst (-20°C) og síðar send til efnagreiningar hjá ALS Scandinavia í Täby í Svíþjóð. 

Efnagreiningar voru gerðar á ósíuðum sýnum og eftirfarandi breytur voru mældar: heildarmagn 

fosfórs (P total), fosfat (PO4-P), heildarmagn köfnunarefnis (N total), nítrat (NO3-N), ammóníum (NH4-

N), heildarmagn lífræns kolefnis (TOC) og kísill (SiO2). 

Svifþörungar og botngróður 

Magn frumframleiðenda meðal sviflægra þörunga var metið með því að mæla magn blaðgrænu-a 

(chlorophyll-a), en blaðgræna gefur jafnframt vísbendingu um næringarefnaástand í vatninu og 

fæðuframboð fyrir dýrasvif. Vatnssýni til blaðgrænumælinga voru tekin bæði á grunn- og djúpstöð 

með 10 lítra vatnssýnataka og var eins lítra hlutsýni safnað til mælinganna (2. mynd, 1. tafla). Á 

grunnstöð var tekið eitt sýni á 1 m dýpi, á djúpstöð voru sýni tekin á 1 m, 5 m og 15 m dýpi, eitt sýni á 

hverju dýpi. Sýnin voru geymd í kælikassa í mesta lagi í þrjár klukkustundir. Á rannsóknarstofu voru 

sýnin síuð í gegnum Whatman GF/C síupappír (Cat no. 1822 047), hann vafinn í álpappír og geymdur í 

frysti þar til mælingar fóru fram. Til að leysa blaðgrænuna úr sýninu var síupappírinn lagður í 96% 

etanól og hafður í myrkri í kæliskáp í 24 klst. Blaðgræna-a var mæld við bylgjulengdina 665 nm með 

ljósgleypnimæli (HACH, DR 5000) á Veiðimálastofnun. 

Heildarmagn blaðgrænu-a (blaðgræna-a, µg/l) var reiknað samkvæmt jöfnunni 

Blaðgræna-a (µg/l) = (Abs.(665–750nm)*L*103)/83,4*V 

þar sem Abs. (665–750 nm) er ljósgleypni við 665 nm að frádreginni ljósgleypni við 750 nm, L er 

rúmmál (ml) leysnivökva (etanóls) á síupappír, 83,4 er ljósgleypnistuðull fyrir etanól og V er rúmmál 

(l) sýnisins sem síað var (sjá Søndergaard og Riemann 1979, bls. 171). 

Tegundasamsetning og útbreiðsla háplantna og kransþörunga var metin á samtals 58 stöðvum á einu 

langsniði og þremur þversniðum í Meðalfellsvatni (2. mynd, 1. tafla). Sniðin voru lögð þannig að þau 

næðu til helstu búsvæða botngróðurs þar sem dýpi og undirlag hefur mest að segja. Á hverri stöð var 

botninn skimaður með vatnskíki og heildarþekja (%) og tegundasamsetning gróðurs metin á um 2 m2 

svæði. Hverri tegund var gefin einkunn á hálf-magnbundnum (e. semi-quantitative) skala sem 

samþættir vaxtarform, einstaklingsfjölda og hlutdeild tegundar; 1 er fágæt, 2 er sjaldgæf, 3 er algeng, 

4 er mjög algeng og 5 er ríkjandi. Einnig var botngerð metin og flokkuð í leðju, sand, möl, grjót og 

hnullunga. Þar sem dýpi var of mikið fyrir sjónrænt mat var stuðst við sýnatöku með hrífu (allt að 4 m 

langri) eða gróðurkröku sem kastað var útbyrðis í línu (3. mynd). Jafnframt var botndýpi mælt á hverri 

stöð með bergmálsdýptarmæli. Eftir atvikum voru sýni tekin af plöntum til nánari tegundagreiningar 

á rannsóknarstofu. 

 

3. mynd. Vatnagróður kannaður með gróðurkröku í Meðalfellsvatni árið 2014. Á krökunni er kransþörungur. 

© Náttúrufræðistofa Kópavogs 

Smádýralíf 

Sýni af smádýrum voru tekin úr þremur helstu búsvæðum hryggleysingja í stöðuvötnum, þ.e. úr 

grýttu fjörubelti (strandstöðvar), mjúkum setbotni (djúp- og grunnstöðvar) og vatnsbol. Á 

rannsóknarstofu voru dýrasýnin greind undir víðsjá (allt að 90-föld stækkun) til tegunda eða 

tegundahópa eftir því sem við var komið og fjöldi einstaklinga hverrar tegundar eða tegundahóps 

talinn. Í nokkrum tilfellum voru dýr skoðuð undir smásjá við allt að 400x stækkun. Þéttleiki dýra var 

reiknaður sem fjöldi á flatar- eða rúmmálseiningu eftir gerð sýnis. 

Í sýnum af mjúkum setbotni (kajaksýnum) reyndist mikið af gróðurleifum sem torveldaði greiningu 

lífvera. Brugðið var á það ráð að lita sýnin með litarefninu rose bengal sem eingöngu litar dýravefi og 

auðveldaði það greiningu hryggleysingja í kajaksýnunum til muna. Úrvinnsla smádýrasýna gekk að 

öðru leyti greiðlega og voru öll sýnin greind að fullu. Við tölfræðilega úrvinnslu niðurstaðna var notað 

SYSTAT 12 og SigmaPlot 11. 

Grýtt fjörubelti – steinasýni 

Valdar voru þrjár stöðvar (2. mynd, 1. tafla). Á hverri stöð voru teknir fimm steinar af handahófi af 

30–60 cm dýpi og var skaftháfi með 250 µm möskvastærð haldið undir hverjum steini til að grípa 

lífverur sem mögulega féllu eða skoluðust af. Hver steinn var settur í 10 lítra fötu með vatni af 

staðnum sem síað hafði verið með 250 µm sigti. Smádýr og gróður voru síðan burstuð af steininum 

með mjúkum bursta. Innihald fötunnar var síað í gegnum 250 µm sigti og það sem eftir sat í sigtinu 

var skolað í ílát og varðveitt í 80% etanóli til síðari athugunar á rannsóknarstofu. Til að magnbinda 

sýnatökuna var ofanvarpsflatarmál steinanna mælt með þeim hætti að útlínur steinanna voru 

dregnar upp á smjörpappír og flatarmál hvers steins síðar talið út með millimetrapappír. Með þeim 

hætti er hægt að reikna þéttleika dýra á flatareiningu. 

Mjúkur setbotn – kajaksýni 

Smádýrum sem hafast við ofan í botnleðju var safnað með svokölluðu kajakröri, sem nær í kjarna úr 

efsta setlagi botnsins. Þrjú kajaksýni voru tekin á hvorri stöð, þ.e. grunnstöð og djúpstöð (2. mynd, 1. 

tafla). Innihald kajaksýnanna var síað með 250 µm sigti og smádýrin sem sátu eftir voru hirt og 

varðveitt í 80% etanóli til síðari athugunar á rannsóknarstofu. Sýnatökuflötur kajakrörsins er 21 cm2. 

Mjúkur setbotn – gildrusýni 

Trektagildrur voru notaðar til að safna smádýrum sem hafast við ofan á botni og við hann. Gildrurnar 

safna botnlægum smádýrum. Trektagildran samanstendur af málmgrind þar sem komið er fyrir tíu 

plastkrukkum með áföstum lokum með plasttrektum. Áður en gildrunni er slakað á botninn eru 

krukkurnar fylltar með síuðu vatni af staðnum (45 μm sigti). Gildran er látin síga til botns þannig að 

trektaopin snúi niður. Fætur gildrunnar koma í veg fyrir að trektarnar snerti botninn og eru 

trektaopin 5 cm ofan við fæturna (3–5 cm frá botni). Heildarflatarmál trekta, þ.e. söfnunarflötur 

hverrar gildru er 790 cm2. 

Einni trektagildru var komið fyrir á hvorri stöð, djúpstöð og grunnstöð, og þær látnar liggja í um 24 

klst. (2. mynd, 1. tafla). Þá voru þær teknar upp og vatnið úr krukkunum síað í gegnum 45 µm sigti til 

að safna dýrunum. Dýrum úr öllum krukkum í hvorri gildru fyrir sig var slengt saman í eitt sýni sem 

síðan var skolað úr sigtinu ofan í sýnaflösku og varðveitt í 0,1% kalíumjoðlausn (Lugol) til síðari 

athugunar á rannsóknarstofu. 

Vatnsbolur – svifsýni 

Svifdýrum og svifþörungum var safnað með svifháfi og tekin voru þrjú lóðrétt svifhöl á hvorri stöð 

fyrir sig (2. mynd, 1. tafla). Á grunnstöðinni var lengd hvers svifhals 3 metrar og 15 metrar á 

djúpstöðinni. Sýni voru skoluð úr svifháfnum í sýnaflöskur og varðveitt í 0,1% kalíumjoðlausn (Lugol) 

til síðari athugunar á rannsóknarstofu. Í sýnatökunum í maí og október var notaður svifháfur með 125 

µm möskvastærð, en í ágúst var notaður háfur með 40 µm möskvastærð þar eð 125 µm háfurinn var 

ekki til staðar. 

Fiskar 

Hornsíli voru veidd í vírnetsgildrur (e. minnow traps) sem eru 40 cm á lengd, 20 cm í þvermál og með 

3,2 mm möskvastærð. Þrjár gildrur voru lagðar á grunnstöð á 3,8 m dýpi og aðrar þrjár á 1,6 m dýpi 

norður af hólma og grynningum (2. mynd, 1. tafla). Gildrurnar voru látnar liggja yfir nótt í u.þ.b. 

sólarhring. Hornsíli voru talin úr hverri gildru fyrir sig og þau varðveitt í 80% etanóli. Veiðin reyndist 

afar dræm, samtals veiddust 13 hornsíli í rannsókninni. Vegna dræmrar veiði var ákveðið að vinna 

ekki frekar með hornsílin. 

Lögð voru net fyrir laxfiska í um 16 klukkustundir aðfaranótt 8. október 2014. Veitt var í fimm 

fjölmöskva lagnet sem hvert um sig var 30 m á lengd, 1,5 m á hæð og með möskvastærðunum 10, 

12,5, 15,5, 19,5 og 24 mm (legglengd). Hver möskvastærð í lagnetinu var 6 m á lengd. Þá voru einnig 

lögð 30 m löng net með möskvastærðunum 29, 35, 43 og 55 mm. Þessi möskvasamsetning er talin 

gefa glögga mynd af öllum stærðarflokkum í silungastofnum vatnsins. Netin voru lögð út frá 

grynningunum í grynnri vatnshlutanum (2. mynd). 

Afla úr hverri möskvastærð var haldið fyrir sig og greint á milli bleikju og urriða. Skráður var afli á 

sóknareiningu (ASE, fjöldi fiska/m2/klst.). Aflinn var frystur og unninn síðar á rannsóknarstofu. 

Lengd fiska var mæld frá snoppu í sporðsýlingu (klauflengd) að næsta 1 mm. Þyngd fiska (votvigt) var 

mæld að næsta 0,1 g fyrir fiska undir 200 g og að næsta 1 g fyrir fiska yfir 200 g. Tilviljanakennt úrtak 

91 fisks var tekið úr aflanum, fiskarnir kyngreindir og kynþroskastig metið. Jafnframt voru kvarnir 

teknar úr bleikjum til aldursgreiningar en hreistur af urriðum. Aldur fisks sem er á fyrsta vaxtarsumri 

(sumargamall) er táknaður sem 0+, aldur ársgamals fisks sem er á öðru vaxtarsumri 1+, o.s.frv. 

Holdastuðull Fultons (K) fyrir fiska var reiknaður fyrir allan aflann sem K = þyngd/klauflengd3 x 100, 

þar sem þyngdin er í grömmum og lengdin í sentimetrum. Stuðullinn er mælikvarði á holdafar og 

líkamlegt ástand fiska og er um og yfir 1,0 hjá laxfiskum í „eðlilegum“ holdum (Bagenal og Tesch 

1978). 

Fæða fiskanna var athuguð með greiningu á magainnihaldi. Innihaldi maga var komið fyrir á kvarðaðri 

skál og tegundir og aðrar flokkunarfræðilegar einingar ákvarðaðar og taldar. Magafylli var metin með 

sjónmati og gefin stig frá 0 til 3 (0 = tómur magi, 1 = magi með vott af fæðu, 2 = hálffullur magi og 3 = 

troðfullur magi). 

Greining sníkjudýra innvortis í fiskum náði til tveggja tegunda bandorma (Cestoda), þ.e. 

Diphyllobothrium tegundar og Eubothrium salvelini, svo og þráðorma (Nematoda) og ögðulirfa 

(Trematoda). Skráð var sýkingartíðni, þ.e. fjöldi sýktra fiska af viðkomandi sníkjudýri, og 

sníkjudýrabyrði metin sem meðalfjöldi sníkjudýra í sýktum fiskum. 

Fuglar 

Fuglar sem sáust á og við vatnið voru tegundagreindir og taldir samhliða sýnatökum í maí og ágúst 

2014. 

Niðurstöður og umræður 

Eðlis- og efnaþættir 

Vatnshiti í Meðalfellsvatni mældist á bilinu 5,7–14,8°C á rannsóknartímabilinu (2. tafla). Hæstur 

mældist vatnshitinn í ágúst og lægstur í október. Í maí mældist vatnshiti við yfirborð (á 1 m dýpi) 1,5 

gráðu hærri á grunnstöð en á djúpstöð. Líklega hefur vatnsmassinn í grynnri hluta vatnsins náð að 

hitna meira en í dýpri hlutanum þar sem blöndun er meiri við kaldari vatnsmassa á meira dýpi. Hlýtt 

var í veðri (>10°C) og hægur vindur dagana fyrir mælingarnar (Gagnatorg veðurupplýsinga 2015). Að 

jafnaði lækkaði vatnshitinn með auknu dýpi eins og búast mátti við (2. tafla). Mestur mældist 

munurinn í ágúst þegar vatnshiti við yfirborð mældist tveimur gráðum hærri en á 15 m dýpi á 

djúpstöð. Þetta er í samræmi við niðurstöður frá árinu 2003 sem sýndu að hitalagskipting myndaðist í 

vatninu á um 5 m dýpi í júní og júlí og á um 15 m dýpi í ágúst (Tryggvi Þórðarson 2004a). 

2. tafla. Niðurstöður mælinga á eðlisþáttum, magni blaðgrænu-a og sjóndýpi á grunn- og djúpstöð í Meðalfellsvatni árið 

2014. Rafleiðni er leiðrétt fyrir 25°C. Í dálkinum með sjóndýpi merkir x að sjóndýpið var það sama og vatnsdýpið, þ.e. dýpi 

niður á botn. 

 

 

Rafleiðni í Meðalfellsvatni mældist á bilinu 58,6–64,2 µS/cm og að meðaltali 60,8 µS/cm (2. tafla). 

Rafleiðni á þessu bili er í lægri kantinum miðað við það sem mælst hefur í stöðuvötnum á Íslandi (4. 

mynd) (gögn úr gagnagrunni Yfirlitskönnunar á lífríki íslenskra stöðuvatna, að hluta birt í Hilmar J. 

Malmquist o.fl. 2010). Niðurstöðurnar gefa ekki tilefni til að ætla að um efnamengun sé að ræða í 

vatninu. Niðurstöðurnar eru svipaðar og árin 2003–2004 þegar rafleiðni mældist að meðaltali 63 

µS/cm eða á bilinu 50–89 µS/cm (n=11) (Tryggvi Þórðarsonar 2004a). 

Mælidýpi Vatnshiti Rafleiðni Blaðgræna-a Sjóndýpi Vatnsdýpi

Dags. Stöð m pH °C µS/cm µg/l m m

7.5.2014 grunnstöð 1 7,63 10,1 63,6 1,68 x 3,5

7.5.2014 djúpstöð 1 7,43 8,6 63,9 3,00 5,0 18,3

7.5.2014 djúpstöð 5 7,36 7,9 64,2 3,30

7.5.2014 djúpstöð 15 7,38 7,3 62,8 3,00

7.8.2014 grunnstöð 1 8,43 14,7 59,2 1,35 x 3,4

7.8.2014 djúpstöð 1 7,77 14,8 59,0 1,20 7,7 17,4

7.8.2014 djúpstöð 5 7,86 13,6 59,8 2,04

7.8.2014 djúpstöð 15 7,80 12,8 61,1 1,32

7.10.2014 grunnstöð 1 7,65 5,9 58,6 3,00 x 3,8

7.10.2014 djúpstöð 1 7,72 6,0 59,3 3,24 5,1 18,4

7.10.2014 djúpstöð 5 7,66 5,7 58,9 3,48

7.10.2014 djúpstöð 15 7,48 5,7 59,2 3,24

Meðaltal 7,68 9,4 60,8 2,49 5,9

Staðalfrávik 0,3 3,6 2,2 0,9 1,5

Lágmark 7,36 5,7 58,6 1,20 5,0

Hámark 8,43 14,8 64,2 3,48 7,7

4. mynd. Rafleiðni í Meðalfellsvatni árið 2014 (rauð súla) í samanburði við rafleiðni í 71 stöðuvatni á Íslandi. Rafleiðni er 

raðað eftir hækkandi gildum. Ísölt vötn og jökulvötn eru ekki með í úrtakinu. Gögn úr gagnagrunni Yfirlitskönnunar á lífríki 

íslenskra vatna (að hluta birt í Hilmar J. Malmquist o.fl. 2010). 

Sýrustig í Meðalfellsvatni mældist á bilinu pH 7,4–8,4 (meðaltal 7,7) og hélst nokkuð stöðugt yfir 

sumarið (2. tafla). Sýrustig á þessu bili er um miðbik þess sem almennt mælist í stöðuvötnum á Íslandi 

(5. mynd) (gögn úr gagnagrunni Yfirlitskönnunar á lífríki íslenskra stöðuvatna, að hluta birt í Hilmar J. 

Malmquist o.fl. 2010). Niðurstöðurnar eru samhljóða niðurstöðum frá árunum 2003–2004 þegar 

sýrustig í Meðalfellsvatni mældist að meðaltali 7,7 (6,9–8,5, n=11) (Tryggvi Þórðarsonar 2004a). 

Niðurstöðurnar eru jafnframt svipaðar og mældust í vatninu í lok september 1949 eða 7,1–7,3 (n=3) 

(Unnsteinn Stefánsson 1950). 

 

5. mynd. Sýrustig í Meðalfellsvatni árið 2014 (rauð súla) í samanburði við sýrustig í 70 stöðuvötnum á Íslandi. Sýrustigi er 

raðað eftir hækkandi gildum. Ísölt vötn og jökulvötn eru ekki með í úrtakinu. Gögn úr gagnagrunni Yfirlitskönnunar á lífríki 

íslenskra vatna (að hluta birt í Hilmar J. Malmquist o.fl. 2010). 

Því miður er túlkun niðurstaðna á efnamælingum vatnssýna takmörkum háð þar eð hluti 

efnamælinganna mistókst vegna bilunar í tækjum hjá greiningaraðila sem jafnframt virti ekki 

umbeðin greiningarmörk. Niðurstöður mælinga á P-total (<20 µg/l) og N-total (<200 µg/l) (3. tafla) 

eru samhljóða niðurstöðum frá árinu 2003 (Tryggvi Þórðarson 2004a) svo langt sem núverandi 

mælingar ná. Styrkur fosfats mældist einni stærðargráðu hærri nú en árið 2003 (21 µg/l á móti 1,7 

µg/l). Magn lífræns kolefnis (TOC) í vatnssýnum mældist svipað yfir rannsóknartímabilið eða um 0,3 

mg/l (3. tafla). Athygli vekur að styrkurinn er töluvert lægri en mældist árið 2003, en á tímabilinu apríl 

til október 2003 mældist hann 0,8–1,5 mg/l og að meðaltali 1,2 mg/l (Tryggvi Þórðarson 2004a). 

Ofangreindar niðurstöður eru í megindráttum samhljóða mengunarflokkun Meðalfellsvatns árið 2004 

skv. reglugerð nr. 796/1999 um varnir gegn mengun vatns, en þá féll vatnið í mengunarflokk A fyrir 

allar mældar breytur nema blaðgrænu-a sem féll í flokk B (Tryggvi Þórðarson 2004a). Vegna þess hve 

greiningarmörk fyrir heildarfosfór voru há í ofangreindum niðurstöðum er þó ekki hægt að segja til 

um hvort vatnið fellur í mengunarflokk A eða B. 

3. tafla. Styrkur næringarefna á 5 m dýpi á djúpstöð í Meðalfellsvatni árið 2014. Rauð tölugildi eru mælingar undir 

greiningarmörkum. 

 

 

Sjóndýpi í Meðalfellsvatni mældist á bilinu 5,0–7,7 m (2. tafla). Mest mældist sjóndýpi í ágúst þegar 

magn blaðgrænu-a mældist hvað minnst. Í mælingum árið 2003 mældist sjóndýpið minna, eða á 

bilinu 2,5–5,8 m (meðaltal 4 m, n=6) (Tryggvi Þórðarson 2004a). Vera má að það megi skýra með 

meira magni lífræns kolefnis (TOC) sem mældist 2003. Sjóndýpi í vatninu mældist enn minna í 

septemberlok árið 1949, eða aðeins 70 cm, en talsverðar rigningar höfðu verið dagana á undan og 

nokkuð hafði hækkað í vatninu (Unnsteinn Stefánsson 1950). Því er ljóst að sjóndýpi í Meðalfellsvatni 

er meðal annars háð utan að komandi þáttum, t.d. leysingum, árframburði og ögnum af landrænum 

uppruna. Áhugavert er að bera framangreindar niðurstöður saman við sambærileg vötn í nágrenninu. 

Þannig má nefna að sjóndýpi í Stíflisdalsvatni mældist um 9 m um miðjan júlí 2012 (óbirt gögn úr 

verkefninu Natura Ísland, Náttúrufræðistofnun Íslands) á meðan sjóndýpi í Leirvogsvatni mældist 5,3 

m í ágúst 2003 (að meðaltali 4,5 m (n=6) yfir 6 mánaða tímabil frá apríl til október 2003) (Tryggvi 

Þórðarson 2004b). Í Hafravatni mældist mesta sjóndýpi í ágúst 2007, eða tæpir 7 m (Hilmar J. 

Malmquist o.fl. 2008). 

  

Fosfór Fosfat Nitur Ammóníak Nítrat Kolefni Kísill

P-total PO4-P N-total NH4-N NO3-N TOC SiO2

Dags. µg/l µg/l µg/l µg/l µg/l mg/l mg/l

7.5.2014 <20 18 <200 <6 <4 0,31 4,15

7.8.2014 <20 25 <200 8 <4 0,31 4,43

7.10.2014 <20 21 <200 8 19 0,32 4,67

Meðaltal 21,3 0,31 4,42

Staðalfrávik 3,5 0,01 0,26

Svifþörungar og botngróður 

Magn blaðgrænu-a mældist á bilinu 1,2–3,5 µg/l og að meðaltali 2,5 µg/l (2. tafla). Lægst mældist 

blaðgrænan í ágúst, eða að meðaltali 1,5 µg/l. Þessar niðurstöður eru í samræmi við mælingar á 

sjóndýpi sem mældist mest í ágúst. Niðurstöðurnar eru samhljóða niðurstöðum frá árinu 2003 þegar 

blaðgræna-a í Meðalfellsvatni mældist að meðaltali 2,6 µg/l (spönn 1,2–4,4, n=6) (Tryggvi 

Þórðarsonar 2004a). Magn blaðgrænu-a í Meðalfellsvatni mælist álíka lítið og í Hafravatni (meðaltal 

2,3 µg/l, spönn 1,4–3,5, n=9) (Hilmar J. Malmquist o.fl. 2008), en hærra en í Leirvogsvatni (meðaltal 

1,4 µg/l, spönn 0,7–2,3, n=6) sem stendur hærra í landi og er dýpra (max 24 m) (Tryggvi Þórðarson 

2004b). Þetta bendir til þess að frumframleiðsla og/eða lífþyngd svifþörunga í vatnsbol 

Meðalfellsvatns sé ekki mikil. 

Gróðurþekja mældist allnokkur í Meðalfellsvatni eða að meðaltali 63% (miðgildi 90%, n=53) (6. mynd, 

1. viðauki). Ekki var unnt að mæla þekju á fimm stöðvum vegna lélegs skyggnis. Mest var gróskan í 

grynnri vatnshlutanum vestan til í vatninu og var gróðurþekjan þar yfirleitt 90–100%. Í eystri 

hlutanum þar sem aðdjúpt er var gróður nærfellt enginn nema á grunnum svæðum við ströndina. 

Gróðurþekja minnkaði marktækt með auknu dýpi (fylgnistuðull Pearsons r = -0,446, frítölur = 51, p < 

0,01) og gróður fannst ekki neðan 10 m dýpis. Enginn gróður mældist á 12 stöðvum af þeim 58 sem 

kannaðar voru (21%). Gróðurlausar stöðvar voru annars vegar úti á djúpinu (n=9) og hins vegar í 

grýttu fjörubelti við bakkana. Botngerð á gróðurstöðvunum var einkum dæmigert mjúkt vatnaset sem 

er hentugt undirlag fyrir hágróður og kransþörunga. Við bakkana einkenndist botninn af sandi, möl 

og/eða grjóti. 

 

 

6. mynd. Tegundasamsetning og gróðurþekja vatnagróðurs í Meðalfellsvatni 7. og 8. ágúst 2014. Hver kaka gefur mynd af 

samsetningu gróðurs og gróðurþekju á nokkrum stöðvum, n er fjöldi stöðva. Gróður er sýndur á samtals 48 stöðvum, en 

gróðurlausar stöðvar við bakka eru ekki sýndar (n=5) né heldur stöðvar þar sem ekki var unnt að mæla gróðurþekju (n=5). Í 

1. viðauka má sjá tegundirnar sem táknaðar eru annars vegar með fjólubláum lit og hins vegar með grænum lit. 

Dýptarkortið er fengið frá Sigurjóni Rist (1975). 

Samtals fundust 19 tegundir af háplöntum og kransþörungum í Meðalfellsvatni, auk mosa sem ekki 

var greindur til tegunda (1. viðauki). Fjöldinn verður að teljast mikill í samanburði við það sem fannst 

með sömu aðferð í 73 vötnum víðs vegar á landinu á árunum 2012 og 2013 í verkefninu Natura Ísland 

(óbirt gögn Náttúrufræðistofnunar Íslands) þar sem að meðaltali fundust 8 tegundir í vatni (spönn 1–

23 tegundir, miðgildi 7). Síkjamari (Myriophyllum alterniflorum) var algengasta og útbreiddasta 

vatnaplantan í Meðalfellsvatni, en hann fannst á 38 stöðvum af 58 (66%) (1. viðauki). Síkjamari óx 

víða í vatninu (6. mynd) og fannst á 0,2–6,0 m dýpi. Kransþörungur af ættkvíslinni Nitella var einnig 

algengur og fannst á 27 stöðvum af 58 (47%). Ekki var unnt að greina kransþörunginn til tegundar þar 

eð þroski hans hafði náð það langt að greiningareinkenni voru horfin. Algengasti kransþörungurinn í 

vötnum á Íslandi er tjarnanál (Nitella opaca), en vatnanál (N. flexilis) finnst einnig (Helgi Hallgrímsson 

1990, Natura Ísland óbirt gögn). Kransþörungurinn Nitella fannst aðallega um mitt vatnið og var sú 

vatnaplanta sem óx hvað dýpst eða niður á 9,5 m dýpi. Grynnst fannst hann á 1,6 m dýpi. 

Aðrar algengar vatnaplöntur voru grasnykra sem fannst á 0,15–3,2 m dýpi einkum í grynnri 

vatnshlutanum og laukar, þ.e. álftalaukur, vatnalaukur og tjarnalaukur. Helstu vaxtarstaðir lauka voru 

á grunnum svæðum nærri landi, oft á sendnum botni. 

Gróðurfar og dreifing vatnaplantna í Meðalfellsvatni er dæmigerð fyrir íslensk láglendisvötn (óbirt 

gögn úr verkefninu Natura Ísland, Náttúrufræðistofnun Íslands). Við bakkana, oft á sendnu undirlagi, 

vaxa einkum laukar, alurt, efjuskúfur, flagasóley, lónasóley og þráðnykra. Þegar fjær dregur landi taka 

síkjamari og nykrur við á mjúkum leðjubotni (7. mynd). Kransþörungar bætast í hópinn en nykrum 

fækkar með auknu dýpi og hverfa alveg á tæplega 5 m dýpi. Síkjamara sleppir á 6 m dýpi og 

kransþörungarnir teygja sig niður á 10 m dýpi, en þar fyrir neðan tekur við gróðurlaust svæði. 

 

 

7. mynd. Nykrur og síkjamari á mjúkum leðjubotni í Meðalfellsvatni í ágúst 2014. 

© Náttúrufræðistofa Kópavogs 

Smádýralíf 

Grýtt fjörubelti – steinasýni 

Árið 2014 fundust 26 tegundir og hópar hryggleysingja á fjörugrjóti í Meðalfellsvatni (4. tafla, 2. 

viðauki). Á stöð 1 fundust 20 hópar, 24 hópar á stöð 2 og 22 hópar á stöð 3. Alls voru 17 tegundir og 

hópar sameiginlegir öllum stöðvunum. 

4. tafla. Helstu hópar hryggleysingja á steinum í Meðalfellsvatni 7. október 2014. Tölugildi eru þéttleiki (fjöldi dýra/m
2
) 

ásamt staðalskekkju (st.sk.) (n=5). 

 

 

Þéttleiki hryggleysingja var nokkuð breytilegur á milli stöðva (4. tafla). Heildarþéttleiki var minnstur á 

stöð 1 í norðaustanverðu vatninu, þar sem um 22.500 dýr/m2 fundust. Mestur var heildarþéttleikinn 

á stöð 3, við bryggju í sunnanverðu vatninu, tæplega 61.000 dýr/m2. Marktækur munur var á 

heildarþéttleika á milli stöðvar 1 og stöðvar 3 (t-próf, t = 2,712, P = 0,027). Heildarþéttleiki á stöð 2, 

32.000 dýr/m2, var hins vegar ekki marktækt frábrugðinn hinum stöðvunum. 

Rykmýslirfur voru ríkjandi botndýr á öllum stöðvum (8. mynd). Meðalþéttleiki þeirra var á bilinu 

15.159–33.158 dýr/m2 (4. tafla). Ekki reyndist marktækur munur á þéttleika rykmýslirfa á milli 

stöðvanna þriggja. 

meðaltal st.sk. meðaltal st.sk. meðaltal st.sk.

Þráðormar (Nematoda) 129 73 146 62 62 26

Ánar (Oligochaeta)

Chaetogaster teg. 2.015 587 1.337 327 383 159

Aðrir sundánar (Naididae) 885 569 777 316 1.828 416

Samtals ánar 2.901 1.034 2.114 297 2.211 567

Iglur (Hirudinea) 12 12 123 123 81 54

Vatnabobbi, Radix balthica 27 27 41 41 26 26

Vorflugur, Apatania zonella , lirfur 307 104 34 22 113 63

Rykmý (Chironomidae) lirfur

Ránmý (Tanypodinae) 1.343 292 4.736 607 2.430 278

Vatnsmý (Orthocladiinae) 13.156 1.430 12.613 1.933 25.298 10.877

Toppmý (Chironomini) 0 0 859 599 88 29

Slæðumý (Tanytarsini) 660 185 2.755 473 5.342 1.038

Samtals rykmýslirfur 15.159 1.577 20.963 3.023 33.158 11.828

Vatnamaurar (Hydracarina) 234 106 639 291 1.652 565

Stökkmor (Collembola) 140 82 387 162 176 56

Vatnaflær (Cladocera)

Ranafló, Bosmina coregoni 225 118 27 17 79 79

Mánaflær, Alona  teg. 1.284 718 4.738 876 16.558 1.680

Aðrar vatnaflær 23 14 83 83 130 100

Samtals vatnaflær 1.532 744 4.848 955 16.767 1.662

Árfætlur (Copepoda)

Ormdíli (Canthocamptidae) 1.575 438 1.873 507 3.940 958

Aðrar árfætlur 70 35 338 56 2.253 345

Samtals árfætlur 1.644 409 2.211 561 6.193 1.121

Clinocerinae lirfur 355 79 289 109 173 151

Annað 78 53 144 96 246 151

Heildarþéttleiki 22.519 2.667 31.940 4.663 60.859 13.795

Stöð 1 Stöð 2 Stöð 3

Þéttleiki vatnaflóa var mjög breytilegur á milli stöðva eða á bilinu 1.532–16.767 dýr/m2 (4. tafla). 

Flestar vatnaflær var að finna á stöð 3 og var hlutdeild þeirra einnig mest á þeirri stöð (8. mynd). 

Marktækur munur var á þéttleika vatnaflóa á milli allra stöðva; þ.e. á milli stöðva 1 og 3 (t-próf, t = 

8,366, P < 0,001), stöðva 1 og 2 (t = 2,739, P = 0,025) og stöðva 2 og 3 (t = 6,216, P < 0,001). 

Þéttleiki árfætlna var á bilinu 1.644–6.193 dýr/m2 (4. tafla). Marktækur munur var á þéttleika 

árfætlna á milli stöðva 1 og 3 (t-próf, t = 3,812, P = 0,005) annarsvegar og 2 og 3 (t = 3,176, P = 0,013) 

hinsvegar. Ekki reyndist marktækur munur á milli stöðva 1 og 2. 

Þéttleiki ána var nokkuð jafn á milli stöðva og var breytileikinn einungis á bilinu 2.114–2.901 dýr/m2 

(4. tafla). 

 

8. mynd. Hlutdeild (%) meginhópa hryggleysingja í steinasýnum í Meðalfellsvatni í október 2014. Hópum með <5% hlutdeild 
var slengt saman í hópinn annað. Innan sviga er heildarþéttleiki botndýra (fjöldi dýra/m

2
) á hverri stöð. 

 

 

9. mynd. Meðalþéttleiki meginhópa hryggleysingja í steinasýnum (fjöldi dýra/m
2
) í Meðalfellsvatni í október 2014 (n=15), 

Elliðavatni í september 1993 (n=13) og Hafravatni í september 2007 (n=15). Tölur í svigum er meðalþéttleiki dýra. 

Krabbadýrum er sleppt í þessum samanburði þar eð þau voru ekki talin í sýnum úr Elliðavatni. 

Heildarþéttleiki hryggleysingja á fjörugrjóti í Meðalfellsvatni í október 2014 var sambærilegur því sem 

mælst hefur í áþekkum vötnum í nágrenninu, t.d. í Hafravatni 2007 (Hilmar J. Malmquist o.fl. 2008) 

og Elliðavatni 1993 (Hilmar J. Malmquist o.fl. 2004) (9. mynd). Þegar hlutfallslegur þéttleiki 

mismunandi dýrahópa er skoðaður kemur í ljós að Meðalfellsvatn og Elliðavatn eru svipuð en 

Hafravatn sker sig úr með umtalsvert minni þéttleika rykmýslirfa. Til samanburðar má nefna að 

meðalþéttleiki hryggleysingja í steinasýnum úr vötnum á Íslandi er 14.539 dýr/m2 (n=48, óbirt gögn 

úr gagnagrunni Yfirlitskönnunar á lífríki íslenskra stöðuvatna). 

Mjúkur setbotn – kajaksýni 

Árið 2014 fundust 15 tegundir og hópar hryggleysingja í kajaksýnum (5. tafla, 3. viðauki). Á grunnstöð 

fundust 9 hópar og á djúpstöð 12 hópar. Samtals fundust 6 hópar á báðum stöðvum. Erfitt reyndist 

að greina rörána og hjálmflær í sýnunum vegna þess að tegundirnar féllu inn í gróðurleifarnar í 

sýnunum. Brugðið var á það ráð að lita sýnin með litarefninu rose bengal til að auðvelda úrvinnsluna. 

Þetta var ekki gert í sýni 1 á grunnstöð og því ekki útilokað að þar sé fjöldi dýra vanmetinn. Mikill 

munur var á þéttleika hryggleysingja á grunnstöð og djúpstöð. Á grunnstöð var heildarþéttleikinn 

rúmlega 40.000 dýr/m2, en á djúpstöð tæplega 165.000 dýr/m2. Marktækur munur var á 

heildarþéttleika milli þessara tveggja stöðva (t-próf, t = 16,95, P ≤ 0,001). Árfætlur voru ríkjandi 

botndýr á djúpstöð (10. mynd). Meðalþéttleiki þeirra var ríflega 111.000 dýr/m2. Mun jafnari dreifing 

var á meðal botndýra á grunnstöð og enginn hópur skar sig úr hvað fjölda varðar. 

5. tafla. Helstu hópar hryggleysingja í kajaksýnum í Meðalfellsvatni 7. október 2014. Tölugildi eru þéttleiki (fjöldi dýra/m
2
) 

ásamt staðalskekkju (st.sk.) (n=3). 

 

 

meðaltal st.sk. meðaltal st.sk.

Vatnabobbi, Radix balthica 317 159 0 0

Ertuskel, Pisidium  teg. 0 0 2.540 159

Ánar (Oligochaeta)

Sundánar (Naididae) 0 0 794 420

Röránar (Tubificidae) 5.873 2.754 21.429 8.425

Samtals ánar 5.873 2.546 22.222 8.429

Rykmý (Chironomidae) lirfur

Ránmý (Tanypodinae) 0 0 159 159

Vatnsmý (Orthocladiinae) 6.349 2.495 794 420

Toppmý (Chironomini) 2.540 572 1.111 420

Samtals rykmýslirfur 8.889 2.047 2.063 391

Vatnaflær (Cladocera)

Hjálmfló, Acroperus harpae 10.159 5.501 0 0

Mánaflær, Alona  teg. 1.111 159 5.238 0

Ranafló, Bosmina coregoni 0 0 794 420

Burstafló, Ilyocryptus sordidus 0 0 7.143 1.983

Samtals vatnaflær 11.270 3.480 13.175 1.998

Árfætlur (Copepoda)

Ormdíli (Canthocamptidae) 1.746 317 794 420

Augndíli (Cyclopidae) 11.905 952 111.111 11.101

Samtals árfætlur 13.651 3.275 111.905 35.586

Skelkrebbi (Ostracoda) 0 0 13.016 2.888

Vatnamaurar (Hydracarina) 159 159 0 0

Heildarþéttleiki 40.159 6.271 164.921 3.852

Grunnstöð Djúpstöð

Tegundasamsetning innan hópa var ólík á milli djúpstöðvar og grunnstöðvar (5. tafla). Í hópi vatnaflóa 

fundust einungis mánaflær (Alona tegundir) á báðum stöðvum og hjálmfló var ríkjandi á grunnstöð. 

Skelkrebbi og ertuskel fundust einungis á djúpstöð og vatnabobbi aðeins á grunnstöð. Athygli vekur 

að meðal rykmýs fannst slæðumý (Tanytarsini) hvorki á grunn- né djúpstöð, en slæðumý fannst í 

steinasýnum (4. tafla). 

 

10. mynd. Hlutdeild (%) meginhópa hryggleysingja í kajaksýnum í Meðalfellsvatni í október 2014. Innan sviga er 
heildarþéttleiki botndýra (fjöldi dýra/m

2
) á hvorri stöð. Hæra megin eru röráni (ofar) og lirfa vatnsmýs (neðar). 

 

Heildarþéttleiki hryggleysingja á setbotni í Meðalfellsvatni í október 2014 var á svipuðu bili og í 

Hafravatni 2007 (10.794–116.190 dýr/m2), en nokkuð hærri en í Elliðavatni 1993 (2.187–5.956 

dýr/m2) (Hilmar J. Malmquist o.fl. 2008, óbirt gögn úr gagnagrunni Yfirlitskönnunar á lífríki íslenskra 

stöðuvatna). Þegar hlutfallslegur þéttleiki dýrahópa á grunnstöðvum er skoðaður kemur í ljós að 

Meðalfellsvatn og Elliðavatn eru svipuð, en Hafravatn sker sig úr með umtalsvert meiri þéttleika 

skelkrebba. Við samanburð á djúpstöðvum vekur há hlutdeild skelkrebba í Hafravatni einnig athygli 

(11. mynd). Til samanburðar má nefna að meðalþéttleiki hryggleysingja á setbotni í vötnum á Íslandi 

er 63.375 dýr/m2 (n=56, óbirt gögn úr gagnagrunni Yfirlitskönnunar á lífríki íslenskra stöðuvatna). 

11. mynd. Meðalþéttleiki hryggleysingja í kajaksýnum (fjöldi dýra/m
2
) í Meðalfellsvatni, Elliðavatni og Hafravatni. Vinstra 

megin á myndinni er grunnstöð í Meðalfellsvatni (n=3) borin saman við þrjár grunnstöðvar í Elliðavatni (n=15) og grunnstöð 
í Hafravatni (n=3). Hægra megin á myndinni er djúpstöð í Meðalfellsvatni (n=3) borin saman við tvær djúpstöðvar í 
Hafravatni (n=6). Tölur í svigum eru heildar-/meðalþéttleiki dýra, tölur á súlunum eru meðalþéttleiki hvers dýrahóps. 
Krabbadýrum er sleppt í þessum samanburði þar eð þau voru ekki talin í sýnum úr Elliðavatni. 

 
 

Mjúkur setbotn – gildrusýni 

Krabbadýr 

Samtals fundust 14 tegundir og hópar krabbadýra í trektagildrum í Meðalfellsvatni árið 2014. 

Heildarþéttleiki krabbadýra á sýnatökutímabilinu var 5.557–39.861 dýr/m2 (6. tafla). Þéttleiki 

krabbadýra var í öllum tilvikum meiri á grunnstöð en á djúpstöð. 

Á djúpstöð var þéttleiki krabbadýra mestur í maí og vó fjöldi augndílis (Cyclops tegunda) þar þyngst, 

en einungis var um 6 tegundir og hópa að ræða. Í heildina fundust 12 tegundir og hópar krabbadýra á 

djúpstöðinni, en þar komu hakafló og mánaflóartegundin Alona guttata ekki í trektagildrurnar. Á 

grunnstöð var þéttleiki krabbadýra mestur í ágúst og þá fundust einnig flestar tegundir og hópar. 

Á djúpstöð var þéttleiki vatnaflóa mestur í október, þar vó fjöldi langhalaflóar (Daphnia galeata) 

þyngst eða 2.835 dýr/m2. Á grunnstöð var þéttleikinn mestur í ágúst þegar mest var af gárafló 

(Alonella nana) eða 28.456 dýr/m2. 

6. tafla. Þéttleiki krabbadýra (fjöldi dýra/m
2
) í trektagildrum á setbotni í Meðalfellsvatni árið 2014. 

 

 

Óhætt er að segja að miklar sveiflur sjáist í fjölda krabbadýra eftir árstíma. Sumar þeirra eru til staðar 

allan sýnatökutímann, en virðast vera í hámarki á vissum tímum, t.d. gárafló og hjálmfló, á meðan 

aðrar koma sjaldan fyrir eins og hakafló. Breytileiki af þessu tagi er fremur regla en undantekning hjá 

þessum dýrahópi og skýrist af því að einstakar tegundir virðast kjósa sér ákveðinn árstíma umfram 

annan sem væntanlega stjórnast af umhverfisaðstæðum á hverjum tíma, svo sem hita og 

fæðuframboði. Þá kjósa tegundirnar einnig mismunandi búsvæði. Þannig eru sumar tegundir tengdar 

gróðri á meðan aðrar finnast í svifvist eða við botn. 

Ef niðurstöðurnar eru bornar saman við sambærilega sýnatöku úr Hafravatni árið 2007 sést að 

samfélögum vatnaflóa í vötnunum tveimur svipar verulega saman hvað varðar tegundasamsetningu 

og þéttleika. Í Hafravatni reyndist meðalþéttleiki vatnaflóa úr þremur trektagildrum sem staðsettar 

voru á 3–27 m dýpi vera 6.915 dýr/m2 í maí, 9.721 dýr/m2 í ágúst og 14.366 dýr/m2 í september 

(Hilmar J. Malmquist o.fl. 2008). 

Tegundasamfélög vatnaflóa eru samkvæmt erlendum rannsóknum taldar gefa vísbendingu um 

næringarefnaástand og vatnsgæði stöðuvatna og hefur há hlutdeild gáraflóar og hjálmflóar verið talin 

vísbending um að vatnsgæði séu mikil, á meðan kúlufló og mánaflóin Alona rectangula, sem ekki varð 

vart í þessari rannsókn, benda til lakara ástands (de Eyto og Irvine 2001, de Eyto o.fl. 2003). Séu 

þessar forsendur yfirfærðar á Meðalfellsvatn bendir samsetning krabbadýrafánunnar til þess að 

vatnsgæði séu mikil með tilliti til ákomu næringarefna á borð við fosfór og köfnunarefni og að ekki 

séu merki ofauðgunar af þeirra völdum. 

Þyrildýr 

Samtals fundust 24 tegundir og hópar þyrildýra í trektagildrum í Meðalfellsvatni árið 2014 (7. tafla). 

Heildarþéttleiki þyrildýra á sýnatökutímabilinu var 975–2.158.962 dýr/m2. Fjöldinn var langmestur í 

ágúst á djúpstöðinni og stóð þar upp úr gríðarlegur fjöldi spaðaþyrla (Keratella cochlearis). 

Grunnstöð Djúpstöð Grunnstöð Djúpstöð Grunnstöð Djúpstöð

Vatnaflær (Cladocera)

Hjálmfló, Acroperus harpae 1.316 25 4.570 76 9.595 278

Mánafló, Alona affinis 0 0 0 0 127 89

Mánafló, Alona guttata 0 0 63 0 0 0

Mánafló, Alona intermedia 0 0 291 0 101 13

Mánafló, Alona quadrangularis 51 51 152 114 0 0

Gárafló, Alonella nana 2.937 25 28.456 165 7.747 190

Ranafló, Bosmina coregoni 0 0 13 329 13 342

Goggfló, Camptocercus rectirostris 0 0 468 0 266 13

Kúlufló, Chydorus sphaericus 1.329 51 0 76 0 0

Langhalafló, Daphnia galeata 0 0 13 215 38 2.835

Granfló, Graptoleberis testudinaria 51 0 2.316 13 203 316

Hakafló, Simocephalus serrulatus 0 0 177 0 0 0

Samtals 5.684 152 36.519 987 18.089 4.076

Árfætlur (Copepoda)

Augndíli, Cyclops tegundir 1.848 22.937 2.595 1.557 3.962 11.013

Ungviði, Nauplius 1.405 3.089 139 3.013 0 823

Ormdíli (Canthocamptidae) 76 51 608 0 152 25

Samtals 3.329 26.076 3.342 4.570 4.114 11.861

Heildarþéttleiki 9.013 26.228 39.861 5.557 22.203 15.937

7.5.2014 7.8.2014 7.10.2014

Í Meðalfellsvatni sjást gríðarlegar sveiflur í þéttleika og tegundasamsetningu þyrildýra í tíma og rúmi. 

Því til viðbótar er tegundafjöldi með því mesta sem fundist hefur í sýnum sem tekin hafa verið með 

þessum hætti á landsvísu. Fleiri tegundir þyrildýra var að finna á grunnstöðinni í maí og ágúst, en í 

október fundust álíka margar á báðum stöðvum. 

7. tafla. Þéttleiki þyrildýra (fjöldi dýra/m
2
) í trektagildrum á setbotni í Meðalfellsvatni árið 2014. 

 

Ef niðurstöðurnar eru bornar saman við sambærilega sýnatöku úr Hafravatni árið 2007 sést að 

tegundafjölbreytileiki í Meðalfellsvatni er meiri og þéttleiki á stundum langtum meiri (Hilmar J. 

Malmquist o.fl. 2008). Meðalfjöldi úr þremur trektagildrum í Hafravatni sem staðsettar voru á 3–27 

m dýpi reyndist vera 66.590 dýr/m2 í maí, 184.826 dýr/m2 í ágúst og 20.805 dýr/m2 í september. Líkt 

og hjá krabbadýrunum koma einstaka tegundir og hópar þyrildýra fram í miklum þéttleika á 

mismunandi tíma. Þannig var áætlaður fjöldi spaðaþyrla um 1.900.000 á djúpstöð í ágúst, en slíkar 

tölur eru sannarlega fáséðar. Skýringar á þessum gríðarlegu sveiflum í fjölda þyrildýra og þar með 

hinum mikla mismun sem finnst innan og milli vatna í tíma og rúmi er trúlega helst að leita í því að 

þyrildýr hafa stuttan kynslóðatíma og geta því væntanlega brugðist við og fjölgað sér hratt þegar 

aðstæður í umhverfi eru heppilegar. Rannsóknir á þyrildýrum og vistfræðilegri stöðu þeirra eru hins 

vegar nánast engar hér á landi en niðurstöður á borð við þær sem hér eru birtar gefa sannarlega 

tilefni til að þeim sé gefinn meiri gaumur hér eftir en hingað til. 

Grunnstöð Djúpstöð Grunnstöð Djúpstöð Grunnstöð Djúpstöð

Þyrildýr (Rotifera)

Pokaþyrla, Asplanchna priodonta 0 0 0 215 0 114

Pottþyrla, Brachionus  tegund 0 0 203 0 101 0

Pottþyrla, Brachionus caliciflorus 0 0 1.013 0 0 0

Pottþyrla, Brachionus quadridentatus 0 0 911 0 0 0

Cephalodella gibba 304 0 101 0 405 0

Sólþyrla, Conochilus teg. (stakar) 101 203 101 13.291 3.949 2.633

Sporðþyrla, Euchlanis triquerta 0 0 342 0 0 0

Slóðaþyrla, Filinia terminalis 0 51 0 0 0 0

Habrotrocha angusticollis 203 0 0 0 0 0

Spjótþyrla, Kellicottia longispina 101 0 0 0 0 203

Spaðaþyrla, Keratella cochlearis 1.722 101 1.114 1.900.633 709 55.494

Mánaþyrla, Lecane  tegund 203 0 4.456 0 0 0

Lepadella tegund 0 0 203 0 0 101

Monommata longiseta 608 0 101 0 101 101

Mytilina mucronata 101 0 13 0 101 25

Svuntuþyrla, Notholca foliacea 405 0 0 0 0 0

Svuntuþyrla, Notholca squamula 810 0 0 0 0 0

Ploesoma tegundir 0 13 0 1.152 0 13

Fjaðurþyrla, Polyarthra tegund 11.949 101 2.937 243.671 101 2.633

Scaridium tegund 0 0 709 0 0 0

Eyraþyrla, Synchaeta  tegund 1.215 203 0 0 304 342

Skottþyrla, Trichocerca tegundir 709 101 2.127 0 709 405

Trichotria tegund 203 0 506 0 1.519 405

Ógreind þyrildýr/annað 1.823 203 5.975 0 2.329 60.152

Heildarþéttleiki 20.456 975 20.810 2.158.962 10.329 122.620

7.5.2014 7.8.2014 7.10.2014

Vatnsbolur – svifsýni 

Krabbadýr 

Í svifsýnum úr vatnsbol Meðalfellsvatns fundust 7 tegundir og hópar af krabbadýrum árið 2014 (8. 

tafla, 4. viðauki). Heildarþéttleiki krabbadýra á sýnatökutímabilinu var á bilinu 14 til 93 dýr/10 lítra. 

Allar tegundir og hópar sem fundust í svifsýnunum fundust einnig í trektagildrum (6. tafla). 

8. tafla. Þéttleiki krabbadýra (fjöldi dýra/10 l) í svifsýnum í Meðalfellsvatni árið 2014. St.sk. er staðalskekkja (n=3). 

 

Þéttleiki vatnaflóa var minnstur í maí og jókst út sýnatökutímabilið (12. mynd). Þéttleiki langhalaflóar 

og ranaflóar var mestur, en báðar tegundirnar eru sviflægar. Við upphaf sýnatökutímabilsins var 

þéttleiki vatnaflóa ámóta á grunn- og djúpstöð. Þéttleikinn hélst nokkuð jafn á grunnstöð en jókst á 

djúpstöð eftir því sem á leið og var mestur í október. 

Þéttleiki árfætlna var mestur í maí og fór minnkandi á sýnatökutímabilinu. Jafnframt var þéttleikinn 

ávallt minni á grunnstöð en á djúpstöð. 

   

12. mynd. Þéttleiki krabbadýra (fjöldi dýra/10 l) í svifsýnum í Meðalfellsvatni í maí, ágúst og október 2014. Hæra megin eru 
krabbadýr, augndíli (ofar) og ranafló (neðar) 

Meðalþéttleiki krabbadýra í svifsýnum úr Meðalfellsvatni árið 2014 er töluvert lægri en í 

sambærilegri sýnatöku í Hafravatni árið 2007 (Hilmar J. Malmquist o.fl. 2008). Þá reyndist 

heildarþéttleiki krabbadýra í maí, ágúst og september vera á bilinu 79 til 95 dýr/10 lítra, en í 

meðaltal st.sk. meðaltal st.sk. meðaltal st.sk. meðaltal st.sk. meðaltal st.sk. meðaltal st.sk.

Vatnaflær (Cladocera)

Hjálmfló, Acroperus harpae 0,02 0,02 0 0 0 0 0 0 0 0 0 0

Mánafló, Alona tegundir 0 0 0,04 0,04 0 0 0 0 0 0 0,04 0,04

Gárafló, Alonella nana 0,1 0,02 0,04 0,04 0,3 0,2 0,02 0,02 1,3 0,04 0,4 0,1

Ranafló, Bosmina coregoni 0,2 0,1 0,1 0,1 3,6 0,6 10,4 1,4 0,9 0,2 4,1 0,5

Kúlufló, Chydorus tegund 0,02 0,02 0 0 0 0 0 0 0 0 0 0

Langhalafló, Daphnia galeata 0,2 0,1 1,1 0,1 2,7 1,1 11,4 2,0 4,8 0,6 37,4 2,9

Samtals 0,5 0,2 1,3 0,1 6,6 1,5 21,8 3,0 7,0 0,6 42,0 3,2

Árfætlur (Copepoda)

Augndíli, Cyclops tegundir 7,8 1,2 11,8 1,5 3,1 0,3 10,9 0,6 3,7 0,5 10,8 0,9

Ungviði, Nauplius 45,6 0,6 80,0 5,9 10,6 1,2 24,3 3,0 3,4 0,7 4,1 0,3

Samtals 53,4 1,4 91,9 7,3 13,7 1,5 35,1 3,5 7,0 1,0 14,8 0,8

Heildarþéttleiki 53,9 1,4 93,1 7,4 20,3 3,0 57,0 6,1 14,1 1,2 56,8 3,9

7.5.2014 7.8.2014 7.10.2014

Grunnstöð Djúpstöð Grunnstöð Djúpstöð Grunnstöð Djúpstöð

Meðalfellsvatni var þéttleikinn á bilinu 35 til 74 dýr/10 lítra. Til samanburðar má nefna að 

meðalþéttleiki krabbadýra í svifsýnum úr vötnum á Íslandi er 93 dýr/10 lítra (n=72, óbirt gögn úr 

gagnagrunni Yfirlitskönnunar á lífríki íslenskra stöðuvatna). 

Þyrildýr 

Samtals fundust 10 tegundir og hópar af þyrildýrum í svifsýnum úr Meðalfellsvatni árið 2014 (9. tafla, 

4. viðauki). Líkt og hjá krabbadýrum fundust allar tegundir og hópar þyrildýra úr svifsýnunum einnig í 

trektagildrunum (7. tafla). Heildarþéttleiki þyrildýra á sýnatökutímabilinu var 23–1.514 dýr/10 lítra. 

9. tafla. Þéttleiki þyrildýra (fjöldi dýra/10 l) í svifsýnum í Meðalfellsvatni árið 2014. St.sk. er staðalskekkja (n=3). 

 

 

Þéttleiki þyrildýra reyndist langmestur í ágúst þar sem um allstóran topp var að ræða (13. mynd). 

Þéttleikinn var minnstur á djúpstöð í október eða 23 dýr/10 lítra, og fór upp í 1.514 dýr/10 lítra á 

grunnstöð í ágúst. Fjöldi fjaðurþyrla (Polyarthra) átti þar langstærstan sess, en á eftir fylgdu 

spaðaþyrlan Keratella cochlearis og spjótþyrlan Kellicottia longispina (9. tafla). 

      

 

13. mynd. Þéttleiki þyrildýra (fjöldi dýra/10 l) í svifsýnum í Meðalfellsvatni í maí, ágúst og október 2014. Hæra megin eru 
þyrildýr, fjaðurþyrla (ofar) og spaðaþyrla neðar. 

Meðalþéttleiki þyrildýra í svifsýnum úr Meðalfellsvatni árið 2014 er töluvert hærri en í sambærilegri 

sýnatöku í Hafravatni árið 2007 (Hilmar J. Malmquist o.fl. 2008). Þá reyndist heildarþéttleiki þyrildýra 

meðaltal st.sk. meðaltal st.sk. meðaltal st.sk. meðaltal st.sk. meðaltal st.sk. meðaltal st.sk.

Þyrildýr (Rotifera)

Pokaþyrla, Asplanchna priodonta 10,4 0,1 46,9 5,9 1,9 0,4 0,1 0,1 1,7 0,3 2,2 0,1

Sólþyrla, Conochilus teg. (stakar) 8,7 0,9 70,4 9,0 18,8 8,1 34,2 8,4 25,5 1,5 17,4 0,8

Sporðþyrla, Euchlanis triquerta 0 0 0 0 0 0 0 0 0 0 0,04 0,04

Spjótþyrla, Kellicottia longispina 3,4 0,9 5,2 1,1 63,7 4,7 13,3 4,4 4,8 0,6 2,4 0,3

Spaðaþyrla, Keratella cochlearis 0,6 0,5 1,6 0,4 234,7 25,1 86,5 12,0 1,7 0,4 0,4 0,2

Fjaðurþyrla, Polyarthra  tegund 1,3 1,0 0,4 0,3 1157,4 14,5 166,0 33,9 0,1 0,04 0 0

Ploesoma tegundir 47,8 6,3 17,5 2,3 0,7 0,7 0 0 0 0 0 0

Eyraþyrla, Synchaeta  tegund 0,1 0,1 0,1 0,1 5,1 2,6 0,3 0,1 0,7 0,2 0,9 0,3

Skottþyrla, Trichocerca tegund 0 0 0 0 0,7 0,7 0 0 0,02 0,02 0 0

Ógreind þyrildýr 0,2 0,1 0 0 31,1 1,9 1,3 0,4 0,6 0,1 0,2 0,1

Heildarþéttleiki 72,5 6,3 142,3 15,6 1514,2 13,4 301,7 38,0 35,1 1,6 23,5 1,2

7.5.2014 7.8.2014 7.10.2014

Grunnstöð Djúpstöð Grunnstöð Djúpstöð Grunnstöð Djúpstöð

í maí, ágúst og september vera á bilinu 22 til 160 dýr/10 lítra, en í Meðalfellsvatni var þéttleikinn á 

bilinu 29 til 908 dýr/10 lítra. 

 

Fiskar 

Haustið 2014 veiddust einungis 13 hornsíli í Meðalfellsvatni. Sterkur stofn urriða er líklegur til að 

halda hornsílastofninum niðri með afráni. Vegna dræmrar veiði var ákveðið að vinna ekki frekar með 

hornsílin. 

Samtals veiddust 272 laxfiskar í Meðalfellsvatni haustið 2014, eða 132 bleikjur (49%) og 140 urriðar 

(51%) (10. tafla). Afli á sóknareiningu (ASE) sá sami fyrir bleikju og urriða eða 0,02 fiskar/m2/klst. Til 

samanburðar veiddist með sambærilegu átaki 261 laxfiskur í Hafravatni árið 2007 og var afli á 

sóknareiningu (ASE) tæplega 0,03 fiskar/m2/klst. fyrir hvora tegund (Hilmar J. Malmquist o.fl. 2008). 

10. tafla. Fjöldi fiska og afli á sóknareiningu (ASE) fyrir bleikju og urriða í Meðalfellsvatni 7.–8. október 2014. 

 

 

Meðalaldur bleikju í veiðinni árið 2014 var 4,6 ár, en 4 ár hjá urriða (11. tafla). Gríðarlegur munur var 

á hlutfalli kynþroska fiska á milli tegunda (12. tafla). Einungis 4% urriða var kynþroska miðað við 52% 

bleikjanna. Hugsanlega liggur þessi breytileiki í hrygningaratferli urriðans, en aðalhrygningartími hans 

er jafnan á tímabilinu september til nóvember (Guðni Guðbergsson og Þórólfur Antonsson 1996). 

Hrygningarurriðinn hefur því líklega verið genginn úr vatninu þegar veitt var. 

 

11. tafla. Lengd, þyngd, aldur og holdastuðull (K) bleikju og urriða í veiði í Meðalfellsvatni 7.–8. október 2014. St.sk. er 
staðalskekkja. Úrtak úr afla til krufningar og aldursgreiningar var 91 fiskur en heildaraflinn var 272 fiskar. 

 

 
12. tafla. Kynþroskahlutfall bleikju og urriða í tilviljanakenndu úrtaki (n=91) úr veiði í Meðalfellsvatni 7.–8. október 2014. 

 

Fjöldi ASE

Bleikja 132 0,020

Urriði 140 0,021

Samtals 272

7.-8.10.2014

meðaltal st.sk. spönn meðaltal st.sk. spönn meðaltal st.sk. spönn meðaltal st.sk. spönn

Bleikja 20,1 0,4 11-30 102,7 5,6 12-285 4,6 0,4 1-13 1,1 0,01 0,7-1,3

Urriði 25,7 0,5 11-44 209,4 12,2 15-1045 4,0 0,2 1-7 1,1 0,01 0,9-1,3

Lengd (cm) Þyngd (g) Aldur (+ ár) Holdastuðull (K)

n=91n=272 n=272 n=272

Fjöldi Hlutfall (%) Fjöldi Hlutfall (%)

Kynþroska 23 52 2 4

Ókynþroska 21 48 45 96

Samtals 44 100 47 100

Bleikja Urriði

Hvað varðar vöxt virðast bleikjurnar í Meðalfellsvatni vera í stöðugum vexti fram til 7–8 ára aldurs og 

urriðinn fram til 6–7 ára aldurs (14. mynd). Vegna þess hve fáir fiskar í úrtakinu voru eldri en 7–8 ára 

er lítið sem ekkert hægt að segja um vöxt umfram það. Sama munstur kemur fram hjá bleikjunni í 

Elliðavatni, en þar hverfa eldri árgangar úr stofninum (Þórólfur Antonsson og Guðni Guðbergsson 

2000). Því má ætla að svipað geti átt við um bleikjuna í Meðalfellsvatni. Í Hafravatni sýnir bleikjan 

samfelldan vöxt til 6 ára aldurs og stækkar lítið eftir það þrátt fyrir að ná svipuðum aldri og bleikja í 

Meðalfellsvatni, þ.e. 8–9 ára (Hilmar J. Malmquist o.fl. 2008). 

 

14. mynd. Dreifing lengdar eftir aldri fyrir bleikju (efri mynd) og urriða (neðri mynd) í Meðalfellsvatni 7.–8. október 2014. 
Miðað er við tilviljanakennt úrtak úr afla, samtals 91 fisk. Mælikvarðar á ásum eru ekki þeir sömu. 

Lengdardreifing fiska í úrtakinu sem tekið var til krufningar og nánari greiningar (n=91, 33% 

heildaraflans) er töluverð eins og búast mátti við (15. mynd). Hrygnur eru heldur stærri en hængar 

bæði hjá bleikju og urriða. Álíka mikið veiddist af hængum og hrygnum urriða, en hins vegar voru 

hængar bleikju þrefalt fleiri en hrygnurnar. Lengdardreifing bleikjuhænga fylgir ekki normalkúrfu, 

hlutfall minnstu fiskanna í úrtakinu er hátt og í næsta lengdarflokki fyrir ofan, 15–19 cm, eru aðeins 

tveir hængar. Lengdardreifing heildaraflans (n=272) sýnir sömu mynd (16. mynd) og er 

lengdardreifingin tvítoppa og jafnvel þrítoppa þar sem 16, 17 og 22 cm langir fiskar eru mjög fáir. 

Lengdardreifing þar sem fram koma nokkrir stærðarhópar er þekkt hjá bleikju (t.d. Þórólfur 

Antonsson og Guðni Guðbergsson 2000). 

 

 

15. mynd. Lengdardreifing eftir kyni fyrir bleikju (efri mynd) og urriða (neðri mynd) í veiði í Meðalfellsvatni 7.–8. október 
2014. Miðað er við tilviljanakennt úrtak úr afla, samtals 91 fisk. Lengdarflokkarnir eru sjö; 10–14 cm, 15–19 cm, 20–24 cm, 
25–29 cm, 30–34 cm, 35–39 cm og 40–44 cm. Mælikvarðar á ásum eru ekki þeir sömu. 

16. mynd. Lengdardreifing bleikju (efri mynd) og urriða (neðri mynd) í heildarveiði í Meðalfellsvatni 7.–8. október 2014. 

Þegar aldurshlutföll kynjanna eru skoðuð má sjá að nokkuð vantar af tveggja til fjögurra ára bleikjum 

(17. mynd). Tveggja og þriggja ára hrygnur vantar alveg og aðeins einn þriggja ára hængur veiddist á 

meðan töluvert var af eins árs hængum í veiðinni. Svo virðist sem umræddir árgangar bleikjunnar hafi 

ekki komist upp og að hrygnur eigi erfiðara uppdráttar en hængar. Hér styðja aldurs- og 

lengdardreifingarnar hvor aðra í þessari niðurstöðu. Ekki er hægt að ráða í ástæður affallanna út frá 

fyrirliggjandi gögnum, en sýni úr bleikjum úr Meðalfellsvatni hafa reynst jákvæð fyrir PKD-nýrnasýki 

samkvæmt munnlegum upplýsingum frá fisksjúkdómadeild Tilraunastöðvar HÍ í meinafræði að 

Keldum sem stendur fyrir rannsóknum og kortlagningu á PKD-nýrnasýki í íslenskum silungastofnum. 

Ekki var leitað sérstaklega að PKD-nýrnasýki í þessari rannsókn. Æskilegt er að endurtaka tilraunaveiði 

til að fylgjast með viðgangi stofnanna í tíma. 

17. mynd. Hlutfall hvers aldursflokks í veiði skipt eftir kyni fyrir bleikju (efri mynd) og urriða (neðri mynd) í Meðalfellsvatni 
7.–8. október 2014. Miðað er við tilviljanakennt úrtak úr afla, samtals 91 fisk. Mælikvarðar á ásum eru ekki þeir sömu. 

Fæða bleikju og urriða í Meðalfellsvatni í október 2014 var mjög ólík (18. mynd). Fæða bleikjunnar 

var nær eingöngu langhalafló, en einnig fundust rykmýslirfur, vatnabobbi og ertuskel í 

bleikjumögunum. Fæða urriðans var mun fjölbreyttari og fæðubitar stærri. Má þar nefna 

vatnabobba, rykmýslirfur, vorflugulirfur og hornsíli. Magafylli á skalanum 1–3 var að meðaltali 1,5 hjá 

bleikju og 1,0 hjá urriða. Fæðuvalið er mjög dæmigert fyrir vötn þar sem báðar tegundirnar búa 

saman; bleikjan lifir á smágerðri fæðu í svifvistinni á meðan urriðinn lifir á stærri fæðubitum nær 

ströndinni (Þórólfur Antonsson og Guðni Guðbergsson 2000, Hilmar J. Malmquist o.fl. 2008). 

Holdastuðull bleikju og urriða í Meðalfellsvatni haustið 2014 var að meðaltali 1,1 (11. tafla). Fiskarnir 

teljast í góðum holdum þar eð holdastuðull Fultons var hærri en 1,0. 

18. mynd. Fæða bleikju og urriða í Meðalfellsvatni í október 2014. Súlurnar sýna hlutdeild (%) helstu fæðugerða. Fjöldi 
maga sem innihélt greinanlega fæðu er í sviga. 

Í veiðinni haustið 2014 var töluverður munur á sýkingartíðni sníkjudýra og sníkjudýrabyrði meðal 

bleikju og urriða (13. tafla). Sníkjudýrabyrði (meðalfjöldi sníkjudýra í sýktum fiskum) var lítil hjá 

bleikju en nokkur hjá urriða þar sem sýking af völdum ögðulirfa og Diphyllobothrium vó mest. Engin 

bleikja fannst sýkt af Diphyllobothrium á meðan 60% urriða var sýktur. Heildarsýkingartíðni bleikju 

var 25%, en 70% hjá urriða. 

13. tafla. Sýkingartíðni og sníkjudýrabyrði í bleikju og urriða í Meðalfellsvatni í október 2014. Diphyllobothrium og 
Eubothrium eru bandormar. Sníkjudýrabyrði er metin sem meðalfjöldi sníkjudýra í sýktum fiskum. 

 

 

Samanburður við eldri fiskigögn úr Meðalfellsvatni 

Samanburður á veiði nú og eldri gagna er nokkrum annmörkum háður, en greint er frá fyrri 

rannsóknum í inngangi þessarar skýrslu. Bæði eru aðgengilegar upplýsingar afar takmarkaðar og í 

einhverjum tilvikum var öðrum veiðiaðferðum beitt. Veiðigögn sem byggja á stangveiði frá árunum 

1952–1953 og 1965–1971 benda til að hlutdeild bleikju í afla hafi verið lítil (Þór Guðjónsson 1954, Jón 

Kristjánsson 1973). Þá fór hlutdeild bleikju lægst í 2% árið 1967 og hæst í 37% árið 1952, að meðaltali 

16% (n=9). Gögn úr netaveiði í þessari rannsókn og rannsókn Jóns Kristjánssonar (1973) sýna að 

þessu er öfugt farið, hlutfall urriða er mun minna í netaveiði en stangveiði. Veiðihlutföll tegundanna 

verða ekki borin saman á milli stangveiði og netaveiði því veiðiaðferðirnar eru ekki sambærilegar. 

Munurinn liggur í því að bleikjan tekur síður agn á stöng en urriðinn og því snúast fjöldahlutföll 

tegundanna við. Þessu til viðbótar gefur stangveiði ekki glögga mynd af stærðar- og 

aldurssamsetningu silungastofna eins og netaveiði með fjölmöskvanetum gerir. 

Fjöldi Diphyllobothrium  teg. Eubothrium  teg. Þráðormar Ögður (lirfur)

Tíðni (%) 0 23 7 0

Sníkjudýrabyrði 0 2,1 3,0 0

Tíðni (%) 60 26 11 13

Sníkjudýrabyrði 10,3 1,5 1,2 25,0

Í tilraunaveiði Jóns Kristjánssonar árið 1972 eru takmarkaðar upplýsingar um fiska úr netaveiði (Jón 

Kristjánsson 1973). Lengdir einstakra fiska eru ekki gefnar, en áætla má meðallengd bleikju og urriða. 

Meðallengd bleikju virðist hafa verið um 23 cm og urriða um 31 cm sem er heldur stærri fiskar en 

veiddust haustið 2014 (11. tafla). Þennan mun má skýra með því að í þessari rannsókn var notuð 

netasería með fleiri og jafnframt smærri möskvum sem gefur gleggri mynd af öllum stærðarflokkum í 

silungastofnum vatnsins en ella. Til að bera saman stærðarsamsetningu afla í þessari rannsókn og 

tilraunveiði Jóns Kristjánssonar var brugðið á það ráð að reikna einungis með möskvastærðum sem 

notaðar voru í báðum rannsóknum. Miðað við þær forsendur var meðallengd bleikju 23 cm (n=90) og 

urriða 27 cm (n=123). Þetta bendir til að ekki sé um að ræða miklar breytingar á lengd bleikju og 

urriða í Meðalfellsvatni yfir þetta tímabil, en hafa verður í huga að kynþroska urriðar gætu verið 

gengnir úr vatninu til hrygningar. 

Fuglar 

Fjórtán tegundir fugla sáust á og við Meðalfellsvatn í maí og ágúst 2014 (14. tafla). Þar eð 

kerfisbundnar talningar voru ekki gerðar er varasamt að draga víðtækar ályktanir af mikilvægi 

vatnsins fyrir vatnafugla. Af gögnunum má þó ráða ýmislegt. Þannig virðist sem eitt himbrimapar 

hafist við á vatninu, en himbrimar helga sér óðal á stöðuvötnum og misjafnt er hve mörg pör hvert 

vatn ber, allt eftir fæðuframboði og stærð vatnsins, en himbrimar eru fiskiætur (Ævar Petersen 1998). 

Af þeim átta himbrimum sem taldir voru í ágúst sáust sex saman á flugi yfir vatninu, líklega 

geldfuglar. Aðrar fiskiætur eins og toppendur og kríur, sem iðulega nýta sér stöðuvötn til 

hornsílaveiða, voru ekki fjölliðaðar á Meðalfellsvatni og er það í takt við sáralitla veiði hornsíla í 

þessari rannsókn. Einnig er athyglisvert að hvorki varð vart við himbrimaunga né toppandarunga í 

ágúst. Grágæsir verpa að öllum líkindum í námunda við vatnið og nýta sér það sem fæðulind fyrir 

unga, en nokkuð stór hópur fullorðinna fugla með stálpaða unga sáust á vatninu í ágúst. 

14. tafla. Niðurstöður fuglatalninga á Meðalfellsvatni í maí og ágúst 2014. 

 

 

Fjöldi Athugasemd Fjöldi Athugasemd

Himbrimi 2 1 par 8 1 par, 6 á flugi

Fýll 40 1

Álft 2 1 par 1

Grágæs 8 4 pör 50 Ungar og fullorðnir

Æður 13 5 pör, 3 blikar

Toppönd 4 2 pör 2 1 par

Tjaldur 1

Spói 1

Stelkur 1

Stormmáfur 140

Sílamáfur 2 22

Svartbakur 2 Fullorðinn með 1 unga

Kría 15

Hrafn 1

7. og 8. ágúst 20147.5.2014

Lokaorð 

Niðurstöður þessarar rannsóknar sýna að Meðalfellsvatn er lífauðugt vatn og gildir þar einu hvort um 

er að ræða vatnagróður, smádýr eða fiska. Jafnframt leiða rannsóknirnar í ljós að vatnsgæði 

Meðalfellsvatns virðast almennt í góðu lagi. Til að tryggja að svo verði til framtíðar þarf að gæta 

varúðar í umgengni við vatnið og vatnasvið þess. Það á sérstaklega við um þætti sem geta haft áhrif á 

rennsli til vatnsins og vatnsbúskap þess, magn næringarefna og annarra mögulegra mengunarvalda. 

Auk hefðbundins landbúnaðar er veruleg sumarhúsabyggð á bökkum vatnsins og eru áform um að 

þétta hana enn frekar. Hvort sem af því verður eður ei, þarf að gæta vel að frárennslismálum á 

svæðinu og koma í veg fyrir aukið innstreymi næringarefna (köfnunarefnis og fosfórs) til vatnsins, þar 

sem slíkt gæti leitt til aukins þörungavaxtar. Í því sambandi má benda á að núverandi magn 

svifþörunga (blaðgrænu-a) setur vatnið í mengunarflokk B og því er óvíst hve hátt borð er fyrir báru 

varðandi ásættanlegt magn svifþörunga í Meðalfellsvatni. Hvað silungastofna í vatninu snertir er 

æskilegt að endurtaka tilraunaveiði og fylgjast þannig með viðgangi stofnanna í ljósi þess að PKD-

nýrnasýki hefur verið staðfest í fiskum í Meðalfellsvatni. 

Viðaukar 

1. viðauki. Vatnagróður og gróðurþekja á 58 hnitsettum stöðvum í Meðalfellsvatni 7. og 8. ágúst 2014. Tegundum var gefin 

einkunn á hálf-magnbundnum skala; 1 = fágæt, 2 = sjaldgæf, 3 = algeng, 4 = mjög algeng og 5 = ríkjandi. Ur táknar að 

viðkomandi tegund sást utan matssvæðisins á viðkomandi stöð og bandstrik í dálki fyrir þekju merkir að ekki var unnt að 

meta gróðurþekju á viðkomandi stöð. Litir í töflunni eru þeir sömu á og 3. mynd. 

Þ1 28 0,4 sendinn botn 80 2 1 3 3 3

Þ1 29 4,3 leðja 0 ur

Þ1 30 6,0 leðja - 1 1

Þ1 31 9,5 leðja - 1 1

Þ1 32 12,9 leðja 0 ur

Þ1 33 16,2 leðja 0

Þ1 34 15,3 leðja 0

Þ1 35 9,4 leðja 0

Þ1 36 4,4 leðja 100 5

Þ1 37 3,3 leðja 95 5 2 2

Þ1 38 0,8 möl, hnullungar 50 3 2 3

Þ1 39 0,2 gróf möl 5 1

L1 40 0,2 sandur, möl 0 ur ur ur ur

L1 41 0,35 sendin leðja 50 3 3 2 2 2 1

L1 42 1,15 leðja 95 5 3

L1 43 1,6 leðja 80 5 3 3

L1 44 3,6 leðja 100 5 2 4

L1 45 5,0 leðja - 2 1

L1 46 5,5 leðja - 1 1

L1 47 5,7 leðja - 1

L1 48 10,3 leðja 0

L1 49 14,7 leðja 0

L1 50 11,3 leðja 0

L1 59 3,2 leðja 95 5 2 2

L1 61 3,0 leðja 95 4 4 4

L1 62 2,8 leðja 100 3 5 ur

L1 63 3,1 leðja 100 5 2 3

Þ2 80 0,3 gróf möl, steinar 15 ur 2 4 1

Þ3 84 0,7 sandur 0

Þ3 85 0,3 sandur, möl, grjót 0

Meðaltal 63

Miðgildi 90

Fjöldi fundarstaða 27 38 4 11 4 3 1 2 2 2 3 6 8 9 7 5 4 1 1 11

Hlutfall fundarstaða (%) 47 66 7 19 7 5 2 3 3 3 5 10 14 16 12 9 7 2 2 19

2. viðauki. Þéttleiki hryggleysingja (fjöldi dýra/m
2
) í steinasýnum í Meðalfellsvatni í október 2014. 

  

Sýni nr.

2

3. viðauki. Þéttleiki hryggleysingja (fjöldi dýra/m
2
) í kajaksýnum í Meðalfellsvatni í október 2014. 

grunnstöð 1 0,002 0 952 476 0 476 1.429 0 0 1.429 10.000 0 476 0 10.952 1.429 27.619

grunnstöð 2 0,002 0 10.476 476 0 10.476 952 0 0 2.381 12.857 0 0 0 5.714 2.857 46.190

grunnstöð 3 0,002 0 6.190 0 0 19.524 952 0 0 1.429 12.857 0 0 0 2.381 3.333 46.667

Meðaltal 0 5.873 317 0 10.159 1.111 0 0 1.746 11.905 0 159 0 6.349 2.540 40.159 9

st.sk. 0 2.754 159 0 5.501 159 0 0 317 952 0 159 0 2.495 572 6.271

djúpstöð 1 0,002 0 10.952 0 2.381 0 5.238 0 4.286 952 127.619 18.095 0 0 0 1.905 171.429

djúpstöð 2 0,002 952 15.238 0 2.381 0 5.238 952 6.190 1.429 115.714 8.095 0 476 952 476 158.095

djúpstöð 3 0,002 1.429 38.095 0 2.857 0 5.238 1.429 10.952 0 90.000 12.857 0 0 1.429 952 165.238

Meðaltal 794 21.429 0 2.540 0 5.238 794 7.143 794 111.111 13.016 0 159 794 1.111 164.921 12

st.sk. 420 8.425 0 159 0 0 420 1.983 420 11.101 2.888 0 159 420 420 3.852

4. viðauki. Þéttleiki krabbadýra og þyrildýra (fjöldi dýra/10 l) í svifsýnum í Meðalfellsvatni árið 2014. 

